MƏDƏ  ŞİRƏSİNİN ALINMASI ÜSULLARI.
Mədə boşlugu həzm sisteminin ən geniş hissəsidir.qida mədəyə düşdükdən 5-7 dəq sonra mədə şirəsi ifraz olunmaga başlayır. Mədənin sekrretor fəaliyyətini öyrənmək üçün bir çox üsullar təklif olunmuşdur ki, aşagıda həmin üsulların bir neçəsi barədə məluat verilir. 
V.A.Basov üsulu ilə mədəyə fistula qoyulması.
İlk dəfə 1842-ci ildə rus cərrahı V.A.Basov eksperimentdə mədə fistulası üsulunu təklif etmiş və fistuladan mədə şirəsi almışdır. Cərrahi əməliyyat it üzərində steril şəraitdə narkoz altında aparılmışdır. Əməliyyatdan əvvəl heyvanın dərisi altına 1-2 ml atropin məhlulu yeridilməlidir. Atropin həzm şirələri ifrazının zəiflədərək operativ müdaxilənin şəraitini nisbətən yaxşılaşdırır.
Heyvan arxası üstə masaya baglandıqdan sonra xəncərəbənzər çıxıntıdan göbəyə qədər 20-25 sm2 sahə tükdən  təmizlənir, spirt və yodla silinir. Sonra ag xətt boyunca 6-9 sm uzunlugunda kəsik aparılır və qarın boşlugu açılır. Mədə salfetlə tutulub səthə çıxarılır böyük əyrilikdə mədə dibinin ön  divarına tikiş üçün sap keçirilirvə büzməli tikiş qoyulan sahənin ortasından mədənin divarı skalpellə deşilir. Bu zaman mədənin ön divarı büzməli tikişin sapı vasitəsilə yuxarı dartılıb sallanmış vəziyyətdə saxlanılmalıdır. Fistulanın bir ucu mədə divarında açılmış deşikdən mədə boşluguna salır və kəsilmiş divarın kənarını mədəyə dogru çevirməklə büzməli tikiş sapını dartıb baglayırlar. Birinci büzməli tikişin ətrafında ikinci büzməli tikişi qoyur və onu da möhkəm baglayırlar. Sonra fistula borusunun sərbəst ucunu qarın dərisinin səthinə çıxarır və qarın divarını qat-qat tikirlər.
Fistulanın xaricə çıxan ucu ilə qarının dərisi arasında bint dolaq edilir ki, bu da mədəni qarının ön divarına çəkib fiksə edir.
Fistula borusunun xaricdə qalan ucuna mantar tıxac qoyulur. Əməliyyatdan sonra it  2-3 gün ac saxlanılır. 3-4 gün sonra isə 100-140 ml südlə ilıq su qarışıgı verilir, 5-6 cı gün hər 4-5 saatdan bir 150-200 ml süd vermək lazımdır. 7-8-ci gündə yaraya qoyulmuş tikişlər sökülür. Sonrakı günlər heyvanı bulyona dogranmış çörəklə qidalandırırlar. 10-cu gündən sonra itə adi qida ( sümüksüz ət, çörək və s.) verilir. İfraz edilən mədə şirəsindəki turşu və ferment yaranın sagalmasına mane olmaması üçün fistula ətrafı dəriyə vazelin sürtülür. 
Fistula borusunun qoyulması normal həzm prosesini pozmur və belə heyvanlar illərlə yaşaya bilir. Yara sagaldıqdan sonra itə qida verdikdə fistuladan mədə şirəsi axır. Lakin  bu şirə qida və tüpürcək qarışıgından təmiz olmur.
Qastro-ezofaqotomiya üsulu.
İtdə  təmiz mədə şirəsi almaq üçün İ.P.Pavlovun laboratoriyasında E.O.Şumova-Simonovskaya (1889-cu il) fistula üsuluna ezofaqotomiya üsulunu əlavə etdi. Bu üsul yemək borusunun dəri səthinə tikilməsindən ibarətdir. 
Cərrahi əməliyyat narkoz altında aparılır. İt əməliyyatdan əvvəl 20-25 saat ac saxlanılır. Boyun nahiyəsinin tükü qırxılır, spirt və efirlə silinib təmizlənir. Qırtlaqdan 2 sm aşagı orta xətt boyunca  10-15 sm uzunlugunda boylama kəsik aparılır. Əzələləri ayırıb qida borusu tapılır. Sonra yemək borusu 10 sm uzunluqda ətraf toxumalardan təmizlənir (qırtlaq siniri zədələnməməlidir) və səthə dartılıb çıxarıldıqdan sonra kəsirlər.Kəsilmiş yemək borusunun hər iki ucunu ayrı-ayrılıqda boyunun dərisinə elə tikirlər ki, borunun mənfəzi tutulmasın. Yaranın kənarlarına yod ətrafına isə vazelin sürtülür.

Qastro-ezofaqotomiya olunmuş it
Qastroezofaqotamiya edilmiş itin uddugu qida mədəyə düşməyib, yemək borusunun kəsiyindən xaricə tökülür. Buna yalançı yemləmə deyilir və belə itlər doymadıqlarıdan saatlarla qidanı udurlar. Yalanşı yemləmə zamanı mədə fistulasından xeyli miqdarda şirə xaricə tökülür. İt acından ölməsin deyə qidanı onun mədəsinə ya fistuladan yeridir, ya da kəsilmiş qida borusunun mədə ucuna qıf qoyub, horra qidanı qıfdan mədəyə doldururlar. Bu üsulla alınmı mədə şirəsi təmiz olsa da qida mədəyə düşmədiyi zaman ifraz olan şirədir. Odur ki, mədəyə qida düşmüş oldugu zaman təmiz mədə şirəsi almagın üsulunu icad etmək lazım gəldi.
Qida mədədə olarkən təmiz mədə şirəsi almaq üçün R.Heydenhayn və İ.Pavlov  kiçik mədəcik üsullarını  təklif etdilər.

Mədəcikdən şirə alınması.

Xroniki mədə fistulalı iti xüsusi masa üzərinə çıxartmaqdan bir saat əvvəl onun mədədsini ilıq su ilə yumaq lazımdır. Sonra iti 2 dəq müddətində ətlə qidalandırır, hər 15 saniyədən  bir mədə möhtəviyyatının reaksyasını yoxlayırlar. Lakmus kagızının qızarmasına qədər keçən vaxt ədə şirəsi ifrazının gizli dövrünü göstərəcəkdir. Mədə şirəsini toplayıb,onun tərkib və miqdarını öyrənirlər.

